
(NAQQIUT)

Inatsisartut Suleriaasianni 8 33 naapertorlugu aalajangiiffigisassatut siunnersuut manna Sule-
riaatsimut Ataatsimiititaliap matumuuna sagqummiuppaa:

Inatsisartut ataatsimiittarfissaannik, allaffissornikkut sullissiviit ilanngullugit, nutaa-
mik sananissamik 2013-imi novembarimi tunngaviusumik isummernerup Inatsisartunit
ilalerneqgarnissaanik Inatsisartut aalajangiiffigisassaattut siunnersuut.

(Suleriaatsimut Ataatsimiititaliaq)

Tunngavilersuut:

2013-imi ukiakkut ataatsimiinnermi Suleriaatsimut Ataatsimiititaliami aalajangerneq tun-
ngavigalugu Siulittaasogarfik Inatsisartunut aalajangiiffigisassatut siunnersuutegarpoq
Inatsisartogarfissamik nutaamik sananissamut pilersaarutit naammassillugit suliarinegarnis-
saannut, taamatullu aamma siunnersuummi suliassamut aningaasatigullu Killiliussat allaaseri-
negartut iluanni sananissaq pillugu pisariagartunik isumagatigiissutegarnissamut tunngaviu-
sumik aalajangernissamik siulittaasogarfiullu tamatumunnga piginnaatinnegarnissaanik.

Aalajangiiffigisassatut siunnersuut ilaasortanit 24-nit amerlanerussutegartunit
akuerinegarpog.

2013-imi siunnersuummik Inatsisartut suliarinninnerat ilaliinerallu siogqullugu suliassaq
pillugu aalajangiinissamut paasissutissatullu atortussanik sukumiisumik suliarinegarsi-
masunik saggqummiisogarpod, soorlu aamma suliassaq Suleriaatsimut Ataatsimiititaliami
sukumiisumik suliarinegarsimasoq.

Taamaalilluni Inatsisartogarfissamik nutaamik sananissamik Inatsisartut aalajangiinerat tim-
italerniarlugu Siulittaasoqarfiup sulinera ingerlaannarpoq 2015-ip aasaanera tikillugu.

Suleriaatsimut Ataatsimiititaliap 2015-imi juunimi ataatsimiinnermini suliap Killiffia ogal-
lisigaa. Ataatsimiinnermini ataatsimiititaliap aalajangerpaa suliaq unitsinneqgassasoq siulit-
taasogarfimmi suliassamut amerlanerussuteqgartut tapersersuinerata allannguuteqgarnera pis-
sutigalugu. Tamanna aamma tusagassiorfinnut nalunaaruteqarnikkut ilisimatitsissutigi-
negarpoq.

Siulittaasoqarfiup tamatuma kingorna 2016-imi apriilimi suliassaq Suleriaatsimut
Ataatsimiititaliamut ogallisigisassanngortippaa, suliniutip siunissaa pillugu Inatsisartut
tamarmiusut inaarutaasumik aalajangiinissaannik ginnuiginegarnissaat inassutigalugu.

Suleriaatsimut Ataatsimiititaliap 18. april 2016 ataatsimiinnermini aalajangerpaa UPA16-imi
suliap killiffia Inatsisartunut tamarmiusunut sagqummiunnegassasoq suliap ingerlagginnis-
saata oqallisiginegarnissaa siunertaralugu.

Nutaamik Inatsisartogarfiliornissaq pillugu sukumiisunik nalunaarusiortogartareerpoq, soorlu
aamma suliniut suli Sanaartugassanut lluarsagassanullu Aningaasaateqarfimmi inissisimasog.
Sanaartorfissamik aalajangersimasumik suli nassaartoganngilaq, siulittaasoqarfilli sanaar-
torfiusinnaasumik nutaamik ujarlerneq ingerlateqqgissappagu suliniutip siunissaa pillugu
Inatsi-sartut erseqqissumik aalajangernissaat pisariagarpog.

Suleriaatsimut Ataatsimiititaliap nalunngilaa tamatumani partiit tamarmik naalakkersuinikkut
akunnattoorfegarsinnaammata. Tamattali isumaqatigiissutigisinnaagunarparput Inatsisartuni
sulinermut avatangiisitigut atugassarititaasut ullutsinnut naleqqukkunnaarsimammata, nutart-
erisoqartillugu ogartogarsinnaalluni iikkat nuuginnarnegartartut tunngaviusumik pissutsit
iluarsisariagartut allanngortinnagit. Aamma avaqqunnegarsinnaanngilaq Inatsisartut piu-
juartussaammata. Inatsisartut aamma ukiut 100-t gqaangiuppata maaniissapput. Ullumikkut
ginikkat Kisiisa eqgarsaatiginagit siunissami ginigaasartussat aamma eqqarsaatigalugit
Inatsisar-togarnerput nutartertuassagutsigu ineriartortittuassagutsigulu ullumikkut sulinermut
Killissarititaasut ineriartortinnissaannut sapiissuseqarlunilu piumassusegartogartariagarpog.

Sanaartukkap Nuummi Naalakkersuisut allaffegarfiinut illorsualiaasimasup sananegarnerani-
sut aningaasalersornegarnissaa eqgarsaatiginegarpoq, tassa pisortat namminersortullu peqati-
giinnerisigut BOT-mik (Build, Operate and Transfer — Sanaartoriarlugu, Ingerlateriarlugu
Tunniullugu) taaneqartartumik. Taamaalilluni Illuut A/S tassaassaaq Inatsisartogarfissap
sananegarnissaanut pigisanik aalaakkaasunik qularnaveeqqusiussilluni taarsigassarsisussaq
sanaartornermillu isumaginnittussag, tamatumalu kingorna Inatsisartut sanaartugaq Illuut
A/S-imit ukiuni 30-ni atorunnaarsinnegarsinnaanngitsumik attartussallugu.

Attartornermi taamaallaat akilerneqgartassapput pigisanik aalaakkaasunik qularnaveeqqusi-
ussilluni taarsigassarsianut akiliutinut tamatumunngalu atatillugu akissaajaatinut aningaasar-
tuutit. Taamaalilluni IHluut A/S immikkut isertitagartartussaassanngilag. Inatsisartogarfik
ukiut 30-it gaangiuppata akeganngitsumik Inatsisartunut tunniunnegassaacq. Taamaalilluni
sanaartorneq 2017-imi IST-mut (tassa Ingerlatsinermut, Sanaartornermut Taarsigas-
sarsisitsisarnermullu missingersuutinut) sunniutegassanngilag. Hluut A/S-ip pigisanik qular-
naveeqqusiilluni taarsigassarsineranut atatillugu inuiagatigiit ataatsimut isigalugit ilanngaatis-
sat ilanngaatigereerlugit akiitsui sanaartornermut atatillugu taarsigassarsiat nalinginik anner-
tuseriassapput.

Sanaartukkap atorneqalernerani attartornermut ingerlatsinermullu aningaasartuutit Aningaa-
sanut inatsimmi konto pingaarneq 20.30.10 Iluutinik ingerlatsineq aserfallatsaaliuinerlu ima-
luunniit taamaagataanik Inatsisartut suliassaqarfiisa ataanni konto pingaarneq siunertamut
pilersinnegarsimasoq aqqutigalugu aningaasartuutigineqgartassapput. Sanaartukkamut 3.500
kvadratmeterinik annertutigisumut ukiumut attartornermut aningaasartuutit 10,5 mio. kr.
aamma 12,5 mio. kr. akornanniinnissaat naatsorsuutiginegarpoq, sanaartorneranut aki, ator-
tulersuutit, pequtsersuutit il.il. apeqqutaallutik. Suliniummut atatillugu ilanngaatissat ilan-

ngaa-tigereerlugit ukiumut ingerlatsinermut aningaasartuutinut apegqutaassaaq illorsuaq ul-
lumikkut Inatsisartunit atornegartoq Inatsisartogarfittaaq atuleriarpat ganog pinegassanersoq.

Taamaalilluni aningaasalersueriaatsikkut siunnersuutiginegartukkut siunissami ginigaasartus-
sat sullivissaannik sanaartorneq, suliniutinit allanit pisortanit aningaasalersornegartunit ani-

ngaasaliissutinik tigusinngikkaluarluni ingerlanneqgassaag.

Suliniut atorfissagartinneqgarpoq pisariagartinnegarluni, tamanut iluaqu-taasunik nuannaaru-
taasumillu siunissami ginigaasartussat suliffissagarnissaat qularnaarnegassappat.

Naggataatigut ilanngussat ilanngunnegartut innersuussutigissavakka.

Taamatut ogaaseqgarlunga siunnersuut Inatsisartunut ogaluuserisassanngortippara.

[lanngussat:
A. Siulittaasogarfimmut allakkiaq 6. juni 2013-imeersoq.
B. Partiinut tusarniaassut 22. juni 2013-imeersoq akissutillu tigunegartut.
C. Siulittaasogarfimmut allakkiaq 10. august 2013-imeersoq.
D. Siulittaasogarfimmut allakkiaq 8. oktober 2013-imeersoqg.
E. UKA2013/20-mut isumaliutissiissut
F. Inatsisartogarfissat nutaaq 26. marts 2015-imeersoq

